ПОВИК
ЗА ИЗБОР НА ПРЕТСТАВНИЦИ НА ЗДРУЖЕНИЈАТА НА ГРАЃАНИ АКТИВНИ НА ПОЛЕТО НА ЕВРПОСКИТЕ ИНТЕГРАЦИИ НА РЕПУБЛИКА МАКЕДОНИЈА ВО ТАИБ КОМИТЕТОТ 
НА ИПА КОМПОНЕНТАТА ЗА ПОМОШ ПРИ ТРАНЗИЦИЈА И ИНСТИТУЦИОНАЛНО ЗАЈАКНУВАЊЕ (ИПА компонента 1) 
Вовед
На 17 јули 2006 година беше усвоена Регулативата за воспоставување на ИПА број 1085/2007. Според Регулативата, ИПА ќе биде имплементирана преку пет компоненти, а една од нив е Помош при транзиција и институционално јакнење. Целта на оваа компонента е да го поддржи институционалното јакнење и исполнувањето на Копенхагенските критериуми.
Проектите/програмите опфатени со оваа компонента се предмет на годишно програмирање и исто така следат двапати годишно од страна на ТАИБ Комитетот.
Предмет на изборот

Целта на овој повик е да се изберат четворица претставници на здруженија и фондации
 со право на еден глас, кои би учествувале во работата на ТАИБ Комитетот. Така избраните 4 преставника ќе се менуваат на секои 6 месеци со право на глас, а останатите 3 ќе присуствуваат на состаноците на ТАИБ Комитетот во улога на набљудувачи.      
Целна група на повикот
Право на учество на овој повик имаат здруженијата и фондациите кои активно делуваат во областите на: следење и поддршка на процесот на европска интеграција; демократија и владеење на правото; заштита на човекови права; заштита на животна средина; еднакви можности; социјална инклузија; образование; борба против корупција и организиран криминал; поттикнување на развојот на земјоделството; унапредување на меѓуетничките односи; заштита на потрошувачи; транспорт и енергетика; други области од општественото живеење кои се финансиски подржани со средства од оваа ИПА компонента. 
Право на предлагање
Кандидат/и за член и набљудувачи во ТАИБ Комитетот како претставник/ци на здруженија и фондации може да биде предложен/и најмалку од една организација или група организации, чија главна дејност се активности наведени во целна група на повикот.  
Организацијата која го номинира претставникот треба да има капацитет да ги поднесе финансиските трошоци кои можат да произлезат и да му овозможи логистичка поддршка за ангажирањето на предложениот кандидат/ка за претставник во ТАИБ Комитетот, доколку биде избран за член или набљудувач во Комитетот.
Критериуми за избор на кандидати
Критериуми што  треба да ги исполнуваат предложените кандидати:
· Познавање на Регулативата за основање на ИПА, Регулативата за имплементирање на ИПА и нејзината измена;
· Познавање на процесот на европска интеграција на земјата. вклучително НПАА, Парнерството за пристапување, Спогодбата за стабилизација и асоцијација итн;

· Искуство во подготовка на развојни стратегии и програми, како и членство во тела кои управуваат развојни програми;

· Одлично познавање на англиски јазик (пишан и говорен). Познавањето на други јазици ќе се смета за предност;

· Најмалку 3-годишно искуство на кандидатот во прашања поврзани со процесот на европска интеграција.

Критериуми што  треба да ги исполнува организацијата што го предлага кандидатот:

· Да има постигнато видливи резултати во развој и имплементирање на проекти (од областа на ЕУ ќе се смета за предност);

· Да има техничка и финансиска одржливост;

· Организацијата која го предлага кандидатот да не е директно поврзана со организациите од другите сектори кои веќе имаат делегирано свои членови во ТАИБ Комитетот.
Рокови
· Објавување на повикот (дневни весници и на интернет) на 26.05.2011 година во 9:00 часот;
· Прибирање на кандидатури преку електронска или редовна пошта до 09.06.2011 година (четврток, 10 календарски денови) до 16:30 часот во еден оригинал и две копии на двата јазика (македонски и англиски);
· Објавување на листите на кандидати и отпочнување на гласањето на 10.06.2011 година (петок) во 10:00 часот. 
· Процедурата за изборот ќе биде завршена до 16.06.2011 година (четврток) до 16 часот;
· Објавување резултати на 17.06.2011 година (петок) во 12:00 часот.
Пријавување кандидати

Здруженијата на граѓани кои сакаат да предложат кандидати треба да ја достават следната документација:

· пријава за поднесување кандидатура со образложение за мотивите и исполнување на предложените критериуми за избор;

· податоци за организацијата која го предлага кандидатот (краток профил на организацијата до 2 страници, со следните податоци: визија, мисија, организациона поставеност и управување, програми и активности, членства, постигнати резултати и начини на финансирање);

· биографија на предложениот кандидат (користејќи го ЕУ форматот за кратка биографија, достапен на http://www.europass.si/en/europass_documents/europass_cv.aspx  до 4 страници); 

· изјава за прифаќање на кандидатурата.
Поднесување на апликации за номинирање на кандидати

Кандидатурите со потребната документација треба да се достават до Комисијата за верификација. Комисијата за верификација е составена од три члена, два претставника од Секретаријатот за европски прашања и уште еден претставник од Делегацијата на Европската унија.
На e-mail: 


 ipataib@sep.gov.mk 
На факс: 


02 3200 161 
Пошта:


Секретаријат за европски прашања, бул. Илинден бб




Зграда на Влада на Република Македонија, 1000 Скопје
Гласање

Гласањето во рамките на Комисијата за верификација се врши со просто мнозинство. Финалната листа за избор на 4 претставници во ТАИБ Комитетот од здруженијата и фондациите ќе биде објавен на веб страната на Секретаријатот за европски прашања.
Апликацијата и изјавата за предлог на кандидати се достапни електронски на веб страната на Секретаријатот за европски прашања (www.sep.gov.mk), Делегацијата на Европската унија (www.delmkd.ec.europa.eu) и Генералниот Секретаријат (www.nvosorabotka.gov.mk), каде може да се најдат дополнителни информации поврзани со овој повик.
� Согласно Законот за друженија и фондации (службен весник на РМ бр.52/2010)

